
				এই পাতাটির মুদ্রণ সংশোধন করা প্রয়োজন। 
&br মোহন অমনিবাস | মিঃ মজুমদার কঠিন স্বরে কহিলেন, “আমি মিথ্যা বলতে অভ্যস্ত নই, মিঃ স্যানিয়েল। আপনি যখন আমার সরল স্বীকৃতি অবিশ্বাস করলেন, তখন আপনি ভিন্ন পথ দেখতে পারেন।”
মিঃ স্যানিয়েল ক্ষুব্ধ স্বরে কহিলেন, “আপনি আমার বক্তব্য ঠিক বুঝতে পারছেন না, মিঃ মজুমদার। আমি বলতে চাইছি যে, আপনার সংবাদদাতার পক্ষে পত্রের নকল পাওয়া ঐ দুই সূত্রে যখন অসম্ভব, তখন তৃতীয় সূত্র আছে এবং সেই সূত্রটি যে কী, আপনি কি আপনার সংবাদ-দাতার কাছ থেকে অবগত হবেন ?”
মিঃ মজুমদার ক্ষণকাল চিন্তা করিলেন। পরে কহিলেন, “উত্তম! আপনি পাঁচ মিনিট অপেক্ষা করুন। আমার সংবাদ-দাতা এই মুহুর্তে এখানেই উপস্থিত আছেন। আমি তার সঙ্গে আলাপ কোরে আপনাকে সঠিক সংবাদ জানাচ্ছি।”
মিঃ মজুমদার কক্ষ হইতে বাহির হইয়া গেলেন এবং পাঁচ মিনিট অতিক্রম করিবার অব্যবহিত পূর্বে ফিরিয়া আসিয়া কহিলেন, “আপনার অনুমানই সত্য, মিঃ স্যানিয়েল।” মিঃ স্যানিয়েলের মুখে মৃদু হাসি খেলিয়া গেল। তিনি কহিলেন, “ধন্যবাদ, মিঃ মজুমদার। কি হয়েছিল বলুন তো?”
মিঃ মজুমদার কহিলেন, “আমাদের সংবাদ-দাতা বলেন যে, তিনি যখন জনপ্রবাদ ও স্থানীয় ব্যাপার সম্বন্ধে অনুসন্ধান করবার জন্য গ্রামে যাচ্ছিলেন, তখন পথিমধ্যে একজন হৃষ্টপুষ্ট বলিষ্ঠ লোকের সঙ্গে তার দেখা হয়। সেই লোকটি তার সম্মুখ দিয়ে যাবার সময়, সম্ভবত ইচ্ছা কোরেই, একখানা খাম ফেলে যায়। সংবাদ-দাতা খামখানি তুলে নিয়ে লোকটিকে ডাকবার জন্য মুখ তুলতেই, আর তাকে দেখতে না পেয়ে খামখানা নিয়ে কি করা উচিত, কোন ঠিকানা লেখা আছে কি-না দেখতে গিয়ে দেখলেন, খামখানায় তার নাম ও ঠিকানা লেখা রয়েছে। বিস্মিত হয়ে তিনি খামখানা ছিড়তেই ঐ পত্রের নকল রয়েছে দেখতে পান। কিন্তু তখন পর্যন্ত তিনি জানতেন না যে, আসল পত্ৰখানা জমিদারকে পাঠানো হয়েছে। পরে অনুসন্ধান কোরে জানতে পারেন যে, সত্যই আমন একখানা পত্র জমিদারকে দেওয়া হয়েছে এবং পুলিস কেস হাতে নিয়েছে। তখন তিনি আমাদের কাছে রিপোর্ট পাটিয়ে দেন।” இ’
মিঃ স্যানিয়েল একাগ্র মনে শ্রবণ করিলেন,কহিলেন, “আমি বিশ্লেষ অনুগৃহীত হলাম, মিঃ মজুমদার। আমি কি আপনার সংবাদদাতাকে দুএকটা প্রশ্ন করতে পারি? অবশ্য তাতে যদি এমন কোন সূত্র বেরোয়, যাতে দসু্যকে গ্রেপ্তার করার সম্ভাবনা দেখা দেয়, তাহলে.”
মিঃ মজুমদার কহিলেন, “উত্তম! আপনার ইচ্ছাই পূর্ণ হোক।” তিনি কলিং বেল টিপিলেন; একজন বেয়ারা প্রবেশ করিলে কহিলেন, “মফঃস্বলের শীলকে ডেকে দে!”
অনতিবিলম্বে একটি যুবক প্রবেশ করিলে মিঃ মজুমদার তাহাকে আপন পাশ্বে বসাইয়া কহিলেন, “ইনি মিঃ স্যানিয়েল, ডিটেক্টিভ অফিসার। উনি আপনার পত্র পাওয়া সম্বন্ধে দুএকটা প্রশ্ন করিতে চান। আপনি ওঁকে সাহায্য করলে আমি খুশি হবো, মিঃ শীল।”
মিঃ শীল হাস্য মুখে মিঃ স্যানিয়েলের দিকে চাহিয়া কহিলেন, “জিজ্ঞাসা করুন?” :

